
Ж урн а л іст  зм яняе  п р а ф е с ію

Мой рэальны досвед 
прадзюсавання

Даўно хацелася паспраба- 
ваць свае сілы ў справе му- 
зычнага прадзюсавання. 
Напэўна, з та го моманту, 
калі некалькі гадоў таму 
пазнаёміўся з расійскім 
прадзюсарам Сары Конар, 
які займаўся вырашэннем 
пьпанняў з выступлением 
зоркі на фестывалі "Сла- 
вянскі базар у Віцебску".

Кастусь АНТАНОВІЧ

Грашовае пытанне ў гэтай справе 
было не прыярытэтным. Першапа- 
чаткова агарнулі думкі арганізаваць 
гастрольны тур па рэгіёнах аднаго 
з маладых беларускіх гуртоў. I ўсё 
ж вырашыў ісці ад адваротнага: за- 
прасіў у Мінск замежны гурт і зла- 
дзіў яму невялікае турнэ.

Пытанне першае, якое ўзнікае 
перад арганізатарам канцэрта: за
прошеная каманда павінна быць 
вядомая хаця б у вузкіх колах. Тым 
самым ствараецца мэтавая аўдыто- 
рыя. Без раскругкі не пойдуць нават 
на самых таленавітых выканаўцаў. 
Яшчэ адзін з прыёмаў прадзюсаван
ня — экзатызм. Таму было знойдзе- 
на аптымальнае рашэнне: запрасіць 
замежны гурт, які спявае па-бепа- 
руску.

Каб не займацца гастрольнымі 
пасведчаннямі, са спевакамі быў 
адразу абумоўлены альтруістыч- 
ны падыход: за выступление гана- 
рар не прадугледжваецца. Тым не 
менш, пэўны райдар у калектыву 
быў: добрыя ўмовы начлегу і смач- 
нае харчаванне. Істотны клопат, ка
лі ўлічваць, што абраны мной гурт 
складаецца з 14 чалавёк.

Словам, знаёмцеся: фальклор- 
ны гурт "Жэмэрва" з Бельска-Пад- 
ляшскага, Рэспубліка Польшча. Чаму 
менавіта ён? Усё вельмі проста: ка- 
лектыў добра ведаюць на Белару
сі — у каляфальклорным асяродку. 
Неаднаразова "Жэмэрва" ўдзельні- 
чала ў фестывалях на беларускім 
Палессі. Кобрын, Пінск, Маларыта, 
Брэст, Драгічын... V Мінску гурт вы- 
ступаў апошні раз каля дзесяці га- 
доў таму. За гэты час змяніўся склад, 
былі запісаны некалькі студыйных 
альбомаў. Яшчэ адной прычынай 
заняцца прадзюсаваннем менаві
та "Жэмэрвы" стала асабістае зна- 
ёмства з кіраўніком Ганнай Фіёнік 
і яе братам Дарафеем — дырэкта- 
рам Музея малой бацькаўшчыны ў 
Студзіводах, пад дахам якога і пра- 
цуе фальклорная сгудыя.

V першую чаргу трэба было вы- 
значыцца з цэнтральным мерапры- 
емствам. і ім стала БОО-годдзе вёскі 
Тарасава, што размяшчаецца ў па
ры кіламетраў ад Мінска. V рамках 
святкавання арганізатары хацелі 
ўбачыць не толькі эстрадных мясц- 
овых выканаўцаў, але і арыгіналь- 
ную народную спеўную культуру. 
Зацікавіўся выступлением "Жэмэр
вы" настаяцель мясцовага правас- 
лаўнага прыхода протаіерэй Сергій 
Кузмянкоў. 3 умовай, што госці пра- 
спяваюць пазалітургічныя спевы ў 
храме, а таксама паўдзельнічаюць 
у святочным канцэрце, святар па- 
гадзіўся размясціць калектыў ў пры- 
ходскім доме, а таксама забяспе- 
чыць харчаванне.

Пасля гэтага неабходна было вы- 
рашыць візавае пытанне. 3 гэтым 
дапамагло Міністэрства культуры, 
прадстаўнікі кіраўніцтва якога па- 
знаёміліся з "Жэмэрвай" на сёлет- 
няй "Берагіні".

Заставалася дробязь — аргані
заваць як мінімум тры канцэрты, 
а таксама прадумаць цікавую пра- 
граму для спевакоў з Польшчы. Да- 
вялося хутка засвоіць, што пытанні

арганізацыі канцэрта — гэта ў пер
шую чаргу пытанні ўзаемавыгад- 
нага супрацоўніцгва. Да прыкладу, 
атрымалася даволі хутка вырашыць 
пытанне з выступлением "Жэмэр
вы" ў Міханавіцкім доме фалькло- 
ру, ці не адзінай падобнай установе 
ў Мінскім раёне. Цікавым атрымаў- 
ся і фармат канцэрта — вячоркі з 
мясцовым фалькпорным калекты- 
вам "Калыханка". Ларыса Рыжкова, 
кіраўнік апошняга, праявіла зацікаў- 
ленасць у супрацоўніцтве як паміж 
установамі, так і калектывамі.

Наступным пунктам гастроль- 
нага туру "Жэмэрвы" было абрана 
выступление ў Інстытуце сучасных 
ведаў, з якім у Музея малой баць- 
каўшчыны сёлета падпісана па- 
гадненне аб супрацоўніцтве. Для 
кіраўніцтва інстьпута было цікава 
паглядзець на рэакцыю на аўтэн- 
тычны фальклор з боку студэн- 
таў-эстраднікаў. I рэакцыя стала, па 
шчырасці, нечаканай: моладзь з не- 
верагоднай захопленасцю слухала 
песні, а таксама ўдзельнічала ў не- 
вялікай танцавальнай праграме.

Мелася жаданне зладзіць адзін з 
канцэртаў "Жэмэрвы" ў адным са 
сталічных музеяў. Першапачатко- 
ва быў абраны Літаратурны музей 
Янкі Купалы, аднак літаральна за 
пару тыдняў да выступления вы- 
светлілася, што на вызначаны дзень 
пляцоўка будзе занятая падрых- 
тоўкай да новай выставы. У такой 
сітуацыі трэба было тэрмінова вы- 
рашаць пытанні з новай пляцоўкай 
для канцэрта. Выбар спыніўся на 
Беларускім дзяржаўным універсітэ- 
це культуры і мастацтваў. Прапано- 
ву падтрымаў Савет па грамадскіх 
сувязях гэтай установы і асабіста 
ягоны кіраўнік Юрый Іваноў. Апе- 
ратыўна былі зроблены афішы, вы- 
рашаны ўсе арганізацыйныя пытан- 
ні. Таксама было прынята рашэнне 
пазнаёміць з гасцямі з Бельска-Пад- 
ляшскага ўніверсітэцкі фальклорны 
калектыў "Грамніцы".

"Жэмэрва" выступав ў БДУКІМ. / Фота аутара

Прызнаюся, аншлагу не атрыма
лася. Тым не менш, аўдыторыя была 
запоўнена не толькі студэнтамі, але 
і аматарамі творчасці "Жэмэрвы", 
якіх у Мінску становіцца ўсё больш.

Узбагацілі праграму побыту ка
лектыву знаёмства з фальклорным 
гуртом з Сербіі, вечарына з мінскі- 
мі аматарамі народнай культуры з 
калектыву "Гаманіна", экскурсія па 
сталічных храмах ды пакупкі ў кні- 
гарнях і этнакрамах. Цёпла ўспры- 
нялі "Жэмэрву" і ў Тарасаве, за- 
прасіўшы на калядаванне. Словам, 
за чатыры дні ў гасцей з Польшчы 
практична не было вольнай хвілі- 
ны, як і ў арганізатара турнэ. Дума- 
ецца, пры пэўнай самаахвярнасці і 
ідэйнасці прадзюсарства на Белару
сі магло б актыўна развівацца, тым 
самым падтрымліваючы стасункі з 
беларусамі замежжа ды і свае ка- 
лектывы. Вось толькі без сувязей ды 
ўзаемавыгадных прапаноў у гэтай 
справе ніяк не абысціся.

К

Як атрымаць грошы на ства- 
рэнне тэатральнай пастаноў- 
кі, калі не маєш пад рукой 
нічога, акрамя інтэрнэту? 
Як заваяваць прыхільнасць 
аўдьггорыі і ажыццявіць 
свой цікавы праект, калі бю
джетнеє фінансаванне пад 
яго не прадугледжана? Як 
дасгавіць кнігу за дзясяткі 
кіламетраў ад бліжэйшага 
гор ада ў вёску, куды не да- 
едзе нават бібліёоус?

Юрый ЧАРНЯКЕВІЧ

Шанц для Беларусі
Удзельнікі II Міжнароднай кан- 

ферэнцыі ў галіне краўдэканомікі 
і новых тэхналогій "Новая рэаль- 
насць — выклікі для Беларусі", 
якая прайшла ў Мінску з ЗО ве
расня па 1 кастрычніка, спраба- 
валі знаходзіць адказы на гэтыя і 
многія іншыя пытанні. І ўвогуле, 
як адзначыў на адкрыцці фору
му старшыня праўлення "Белгаз- 
прамбанка" Віктар Бабарыка, 
такія трэнды, як краўдтэхналогіі, 
шэрынг (сумеснае карыстанне рэ- 
чамі) і рабатызаваная лагістыка — 
на яго погляд, шанц для паспяхо- 
вага развіцця розных сфер жыцця 
ў Беларусі.

— Па маім глыбокім перака- 
нанні, цяпер адбываецца цывілі- 
зацыйны зрух, прычым такі, які 
чалавецтва не бачыла шмат га- 
доў, — адзначыў прамоўца. — Як 
вядома, тры аспекты вызначаюць 
узаемаадносіны ў эканоміцы: спа- 
жывец, вытворца і пасрэднік. Але 
сёння функцыі пасрэдніка пасту- 
пова знікаюць: спажывец дыктуе 
вытворцу, што ён хоча бачыць на 
прылаўках гіпермаркетаў і кніж- 
ных крамаў, якія кіна- ці тэатра- 
льныя пастаноўкі жадае глядзець 
Г гэтак далей. Той, хто зразумее і 
здолее "асядлаць" трэнд, зможа 
ад таго выйграць. I Беларўсь, як 
краіна з вялікай доляй высокаква- 
ліфікаванага насельніцтва, я пера- 
кананы, мае ўсе магчымасці для 
гэтага.

Натуральна, змены чакаюць і 
сацыяльную 
сферу кра- 
іны. Хаця б 
таму, што 
дзяржаўнае 
фінансаван- 

I не разам з 
' механізмамі 
краўдфан- 
дынгу, пра 
якія шмат 
казалі на 
ф о р у м е ,  
здолела б 
сабраць на- 

кавыя людзям 
праекты. Напрыклад, яшчэ год та
му 17 інвестараў прафінансавалі 
праект па стварэнні ў Наваполацку 
сямейнага кафэ хуткага харчаван- 
ня, куды можна пайсці з дзецьмі.
I ўстанова ад пачатку свайго існа- 
вання стала прыбытковай.

— Дзякуючы падобным пры- 
кладам паступова прыходзіць 
ўсведамленне таго, што невялікія 
інвестары з задавальненнем бу- 
дуць фінансаваць праекты, якія 
паляпшаюць якасць іх жыцця і якія 
цікавыя асабіста ім. Менавіта за 
гэтым мне бачыцца будучыня, — 
сказаў Віктар Бабарыка.

"Булей" для праектаў
Дарэчы, менавіта на згаданых 

вышэй механізмах краўдфан- 
дынгу (народнага фінансавання, 
ад англійскіх слоў crowd funding: 
crowd — "натоўп", funding — "фі
нансаванне") працуе сёння інтэр- 
нэт-пляцоўка Ulej.by. Як распавёў 
дырэктар па развіцці сайта Эдуард

Бабарыка, на дадзены момант 
праз яе паспяхова прафінансава- 
на звыш 60 праектаў.

— Калі казаць у лічбах, дык у 
фінансаванні прыняло ўдзел звыш 
5,5 тысяч людзей, якія аддалі на 
гэта блізу 150 тысяч долараў, — 
адзначыў суразмоўца "К". — Лі- 
дзіруе ў нас літаратура: айчынныя 
пісьменнікі выдалі з дапамогай не- 
абыякавых людзей ужо 15 кніг. Але 
ёсць таксама і першы спектакль, і 
кароткаметражны фільм, і шэраг 
іншых цікавых праекгаў, прафі- 
нансаваных праз сайт.

Да слова, заявіцца на пляцоў- 
цы "Вулей" сёння можа кожны 
ахвотны: варта толькі прапана- 
ваць свой праект, пачаць збор 
сродкаў, вызначыўшы тыя прызы 
і падарункі, якія дастануцца ахвя- 
радаўцам. Праўда, трэба будзе 
таксама адлічыць і 12 % ад саб- 
ранай сумы арганізатарам краў- 
дфандынгавай пляцоўкі. Па сло
вах Эдуарда Бабарыкі, недзе каля 
35 % праектаў, прадстаўленых на

ляюць у жыццё. Скажам, Аляк- 
сандр Рыжкоў з фірмы "ТгасеАіг" 
(Расія) падчас свайго выступления 
адзначыў, што ўжо сёння сусвет- 
ны рынак беспілотных лятальных 
апаратаў ацэньваецца ў 127 мі- 
льярдаў долараў. I цяпер гэта не 
нейкая цацка толькі для фота- і 
відэаздымак, як мо нехта і думає, 
а незаменны прыбор для розных 
сфер дзейнасці. У тым ліку, нату
ральна, і ў культуры.

— Напрыклад, дрон можа аб- 
ляцець будаўнічую пляцоўку Дома 
культуры ці бібліятэкі і з дапамо
гай фота- і відэаздымак спецыяліс- 
ты ацэняць маштабы праведзе- 
ных работ, адзначаць, дзе і што не 
зроблена, колькі часу патрабуецца 
на выпраўленне недахопаў, — па- 
тлумачыў у адказ на пытанне "К" 
Аляксандр Рыжкоў.

Акрамя таго, дроны могуць вы- 
карыстоўвацца для падтрымання 
бяспекі пры правядзенні маса- 
вых культурных мерапрыемстваў, 
сачыць за аховай тых або іншых

ffЯк "асядлаць 
дрона-
бібліятэкара?
Пра навацыі адносна сферы культуры 
на бліжэйшыя 10 — 20 гадоў

"Вулеі", завяршыліся паспяхова. 
І гэта даволі нядрэнны паказчык 
па сусветных мерках. Увогуле, як 
вядома, ў Беларусі прадстаўлены 
яшчэ дзве падобныя пляцоўкі. Агу
лам, як ужо адзначалася раней у 
"К", яны сабралі летась больш за 
тры мільярды "старых" рублёў. I 
гэта, відаць, толькі пачатак. Як пра- 
гназуюць спецыялісты, краўнфан- 
дынгавы рынак будзе толькі расці. 
Так, па словах Ціма Райта, кансуль- 
танта Урада Вялікабрытаніі, аўта- 
ра кніг пра тое, як збіраць грошы 
з дапамогай краўдфандынгавых 
пляцовак, калі ў 2012 годзе ў свеце 
з дапамогай ахвяраванняў на роз- 
ныя праекты было сабрана каля 
2,7 мільярдаў долараў, дык у 2015- 
м — ужо 34 мільярды долараў.

Іншая справа, як у гэты сусвет- 
ны трэнд трапіць дзеячам і работ- 
нікам культуры? Адказ, натура
льна, будзе такі: з дапамогай тых 
самых беларускіх інтэрнэт-пляцо- 
вак, а таксама, калі праект ціка- 
вы іншаземцам, — і з замежнымі 
краўдфандынгавымі платформа- 
мі. Як, скажам, гэта зрабіў айчын- 
ны музычны гурт "Стары Ольса", 
сабраўшы блізу 30 тысяч долараў 
на новы альбом і тур па ЗША, пра 
што неаднойчы пісала "К".

Дроны і будучыня
Не магу не згадаць і пра най- 

ноўшыя тэхналогіі, што таксама 
з поспехам могуць быць рэаліза- 
ваны ў сферы культуры і пра якія 
ішла гаворка падчас форуму. Так, 
гадоў праз 10 — 20, мяркую, ніхто 
не будзе здзіўляцца таму, што кні
гі ў аддаленыя вёскі нашай краіны 
дастаўляе не бібліёбус, а невялі- 
кі дрон — беспілотны лятальны 
апарат. “Якія дроны? — спытае, 
мабыць, сельскі бібліятэкар, які 
прывозіць кніжкі ў малыя вяско- 
выя паселішчы ці то на ровары, ці 
"на сваіх дваіх" і ў дождж, і ў снег. 
— Гэта фантастыка!"

Але спецыялісты, на шчасце, не 
лічаць тое марнымі фантазіямі. 
Яны гэтую "фантастыку" ўвасаб-

аб'ектаў сацыяльнай сферы, а так
сама служыць для дастаўкі пэўных 
грузаў у тыя населен ыя пункты 
або часткі горада, у якія ў патрэб- 
ны час не дабраліся аўтамабілі ці 
людзі — напрыклад, з-за дрэнных 
дарожных умоў або з-за непагадзі.

— Можна, напрыклад, адпраў- 
ляць паветраным шляхам кнігі ў 
тыя вёскі, якія засталіся без біб- 
ліятэк, — сказаў Аляксандр Рыж- 
коў. — Праўда, пакуль што гэта бу
дзе вельмі дорага каштаваць: чым 
далей ад кропкі ўзлёту, тым дара- 
жэй. Але я спадзяюся, што праз 
некаторы час беспілотнікі змогуць 
такое рабіць з поспехам і на вялі- 
кія адлегласці.

Да слова, прыклад падобнай 
"паветранай" дастаўкі ў Белару
сі ўжо ёсць: у жніўні бягучага года 
ажыццёўлена перамяшчэнне гро- 
шай (інкасацыя) з дапамогай дро- 
на. Лятальны апарат праляцеў над 
Мінскам 7 кіламетраў на вышыні 
100 метраў і паспяхова даставіў 
грошы па прызначэнні. З такімі 
тэмпамі, глядзіш, праз пэўны час і 
аматары сталічных "кніжніц" зака
заную па тэлефоне ці па інтэрнэце 
літаратуру будуць атрымліваць, не 
выходзячы з дома пры дапамозе 
падобных дронаў-бібліятэкараў. 
Разумею, паверыць у гэта сёння, 
мабыць, складана, але і ў поспех 
Скарыны ў свой час верылі, ма
быць, не многія...

У якасці заключэння
Яшчэ на канферэнцыі распа- 

вядалі пра "інтэрнэт рэчаў", пра 
тэхналогіі "разумнага дома", пра 
"гарады будучыні"... Несумнен- 
на адно: свет сёння кардынальна 
змяняецца, найноўшыя тэхналогіі 
хуткімі тэмпамі прыходзяць у Бе
ларусь, і ад сферы культуры краіны 
залежыць, ці будзе яна развівацца 
згодна з тэндэнцыямі або апынец- 
ца ў аўтсайдарах. Бо, паўтару дум
ку, пачутую "ў кулуарах": можна 
або пайсці за трэндам (ці нават яго 
"асядлаць") або застацца па-за ім...

РЕ
ПО
ЗИ
ТО
РИ
Й БГ

УК
И

РЕ
ПО
ЗИ
ТО
РИ
Й БГ

УК
И




